
Nd. *0 . Frnmvarp

til laga um  breyting á lögum  nr. 45, 16. nóv. 1907, um  sk ipun  prestakalla.

F lu tn in g sm að u r: B jarni Jónsson frá Vogi.

í stað tölul. XI, 53 i lögum  nr. 45, 16. nóv. 1907, kom i tveir töluliðir: 
Suðurdalaþ ing: Sauðafells-, Snóksdals- og S tóravatnshornssóknir. 
H jarðarho ltsþ ing : H jarðarholtssókn.



G r e i u a r g  e r ð .

Þinginu hefir borist áskorun frá 158 safnaðarm önnum  um að láta Hjarð- 
arholtsprestakall ekki sameinast Suðurdalaþingum við næstu prestaskifti. E r áskor- 
un þessi prentuð hjer aftan við (fgskj. I) og sömuleiðis nánari greinargerð af 
hálfu safnaðarm anna, frá Árna hjeraðslækni Árnasyni (fgskj. II).

Fylgiskjal I.

Vjer undirritaðir safnaðarmenn í Hjarðarholtsprestakalli leyfum oss hjer 
með að fara þess á leit við hið háa Alþingi, að lögum um skipun prestakalla,
frá 16. nóv. 1907, verði breytt þannig, að Hjarðarholtssókn verði sjerstakt presta- 
kall, eins og áður var samkvæmt lögum og enn er í framkvæmdinni. Samkvæmt 
áður nefndum lögum á Hjarðarholt að leggjast til Suðurdalaþinga, er núverandi 
prestur vor segir af sjer embætti, og verður verksvið þess prests þá 4 sóknir, eða 
mjög nálægt hálf Dalasýsla að viðlendi og fyllilega það að fólksfjölda.

Oss er það fyllilega ljóst, að mjög er mikils um það vert fyrir hverja 
sókn, að trúar- og safnaðarlíf hennar sje vel vakandi; er oss það áhugamál, að 
svo verði hjá oss. En vjer getum ekki sjeð, hvernig sami prestur allra þessara 
safnaða á að geta fullnægt þörfum þeirra i andlegum efnum, þó að hann á hinn 
bóginn kunni að anna þvi að framkvæma hin sjerstöku lögboðnu prestsverk.

Á það viljum vjer benda, að kirkja vor var vel efnum búin, jarðir henn- 
ar, er seldar hafa verið, nema hárri upphæð og að hún þvi leggur góðan skerf 
til launa handa presti sinum.

Vjer væntum þess fastlega, að hið háa Alþingi geti fallist á ástæðurnar 
fyrir málaleitun vorri og sjái sjer fært að verða við henni.

Hjarðarholtssókn, janúar 1920.

Virðingarfylst.
(158 nöfn).

Til Alþingis.

Fylgiskjal II.

Búðardal, 14. janúar 1920.

Herra alþingismaður Bjarni Jónsson!

Á nýársdag síðastliðinn var haldinn auka-safnaðarfundur að Hjarðarholti, 
til þess að ræða um að fá þvi framgengt, að Hjarðarholtssókn verði sjerstakt 
prestakall áfram, eins og verið hefir að lögum og er enn í framkvæmdinni, á 
meðan prestur vor, síra Ólafur Ólafsson, hefir ekki sagt af sjer. Fundurinn  sam-



þykti í einu hljóði að skrifa Alþingi beiðni þessa efnis, og var jeg undirritaður 
kosinn af fundinum  til þess að koma benni áleiðis. Beiðni þessi, undirrituð af 
158 safnaðarm önnum , 21 árs og eldri, fylgir með brjefi þessu, og vil jeg leyfa 
mjer að biðja yður að koma henni á framfæri. Vil jeg nú skýra yður frá skoðun 
vorri á málinu nokkru ger en gert er i brjefinu til Alþingis.

Vjer safnaðarm enn erum á þeirri skoðun, að það sje til mikils gagns 
fyrir þjóðQelagið i heild sinni, að trúar- og safnaðarlíf sje sem best vakandi og 
að öll starfsemi prestastjettarinnar sje í sem bestu lagi. En þá er á það að líta, 
hvort vjer höfum gildar ástæður til þess að biðja um sjerstakan prest.

Fyrst má þá spyrja, hvort vjer höfum þörf á sjerstökum presti. Þá er á 
það að lita i fyrsta lagi, hvert er blutverk prestanna. Hlutverk eða starf presta 
m un mega greina i fimm atriði. í fyrsta lagi eiga þeir að halda við trúarlifi i 
söfnuðunum, hæði í kirkju og utan kirkju, og ekki eingöngu að halda því við, 
heldur lika að auka það og glæða. Þetta er nú og verður -fyrsta starf prestanna, 
aðalstarf þeirra, en jafnfram t líklega örðugasta starf þeirra. í öðru lagi eiga þeir 
að innræta æskulýðnum trú  og siðgæði. Þetta atriði er mjög mikilsvert, ekki sist 
nú orðið, þegar svo lítur út sem fræðsla heim ilanna fari m inkandi, bæði i þeim 
efnum og öðrum. Það er líka mikilsvert fyrir prestana sjálfa, og það af þeirri 
ástæðu, að »smekkurinn sá, sem kemst i ker, keiminn lengi eftir ber«. Sá prest- 
ur, sem vill vinna hugi safnaðarins, m á ekki slá slöku við æskunni. Starf þetta 
tekur lika allmikinn tím a, sje það rækt með fullri alúð og samviskusemi. í þriðja 
lagi eiga þeir að framkvæma lögboðin aukaverk presta. í fjórða lagi eiga prest- 
arnir að vera hollir vinir og ráðgjafar sóknarbarna sinna, eldri sem yngri, er þau
geti leitað ráða hjá og sótt traust til í ýmsum andlegum örðugleikum sínum.
t fimta lagi eiga prestarnir að vera frömuðir hollrar andlegrar menningar og and- 
legra framfara yfirleitt í prestakalli sínu og efla þar andlegt líf og styðja alla holla 
viðleitni í þeim efnum. Þeir eiga að hafa mentandi, göfgandi og bætandi áhrif 
alstaðar þar, sem þeir ná til. Þetta hlutverk er mikið og mikilsvert í afskektum 
sveitum. Að því er til dæmis snertir þetta prestakall sjerstaklega, þá er bjer ein- 
m itt að þessu leyti mikið hlutverk handa góðum presti og áhugasömum. Það
getur t. d. varla heitið, að á þessu svæði sje sá m entamaður, sem bæði hafi tíma
og hæfiieika til þess að miðla öðrum verulegri fræðslu. Unglingar þeir, sem eru 
fróðleiksfúsir og vilja fræðast utan skólanna, eiga ekki í neitt bús að venda. Og 
andlega lífið yfirleitt þarf þess með, að það sje vakið og glætt og ýtt undir fje-
lagsskap til andlegra framfara.

Starf prestanna virðist þannig ekki vera neitt smáræði.
Næst er á það að líta, hvort einn prestur í Suðurdalaþingum, eins og þau

eiga að verða, með Hjarðarholtssókn, muni geta fullnægt öllu prestakallinu og 
leyst þessi m argbrotnu störf sín þar svo af hendi, að - söfnuðunum verði til 
fulls gagns.

Prestakallið alt, Suðurdalir og Hjarðarholt, verður fjórir hreppar, eða 
mjög nálægt þvi hálf Dalasýsla að viðáttu. Fólksfjöldi i þessum hluta sýslunnar 
var við nýár 1919, samkvæmt m anntalsskýrslum  prestanna, 998 m anns, en 981 í 
hinum  helming sýslunnar. Að fólksfjölda er þessi hluti því fullkomlega hálf 
sýslan. En i hinum  helming hennar sitja að lögum tveir prestar. Annar þeirra 
hefir að auki eina litla sókn i Barðastrandarsýslu, og þótti presti þeim, er þar var 
síðast, prestakallið erfitt.



Niðurstaða vor og skoðun er því sú i íáum  orðum, að starfsvið presta 
sje viðtækt, störfin mörg og sum erfið og tímafrek, og að það sje oflítið fyrir oss 
að fá að eins fjórða hluta af tim a og starfskröftum prestsins í Suðurdalaþingum  
til þess að vekja trúar- og safnaðarlífið og halda þvi við og að fullnægja að öðru 
leyti þörf vorri á presti, og að beiðni vor sje þvi rjettmæt að þessu leyti.

Þá er þessu næst að athuga, hvort H jarðarholtsprestakall sje svo stórt, að 
vjer getum með sanngirni beðið um sjerstakan prest fyrir þá sök. Árið 1910 voru 
hjer í sókninni, samkvæmt m anntalinu, 322 m anns, en við áram ótin 1918—19 
voru þeir 343, samkv. m anntalsskýrslum  prestanna. Samkvæmt m anntalinu 1910 
eru á landinu 14 prestaköll, sem eru mannfærri en þetta prestakall (Hb.), en 
þau eru: Auðkúla, Breiðibólstaður á Skógarströnd, Brjánslækur, Hruni, Hofteigur, 
Hvam m ur í Laxárdal, Mjóifjörður, Rafnseyri, Sandfell í Öræfum, Skeggjastaðir, 
Staður í Grunnavík, Tjörn á Vatnsnesi, Þingvellir og Þóroddsstaður, auk Gríms- 
eyjar, sem ekki kem ur til sam anburðar i þessu máli.

Af þessu virðist það Ijóst, að vjer erum eigi svo fámennir, að ósanngjarnt 
sje, að vjer fáum að halda sjerstökum presti vorum, svo sem verið hefir frá gam- 
alli tíð.

Loks er á það að lita, hv'ernig fjárhagur kirkju vorrar er og hefir verið, 
hvort hún hefir verið og er svo fátæk, að hún sje til byrði öðrum fremur. Fyrir 
12 árum  átti H jarðarholtskirkja þessar jarð ir i L axárdalshreppi: Hjarðarholt, 
Hrappsstaði, Fjós, Spágilsstaði, Sauðhús, Sámsstaði og Þrándarkot. Fimm þessara 
sjö jarða hafa siðan verið seldar: Sauðhús, 17,8 hndr. að dýrleika (að nýju mati), 
seld 1909 fyrir 2700 kr., H jarðarholt, 29,78 hndr., selt 1910 og Hrappsstaðir, 8,33 
hndr., seldir sama ár, báðar fyrir 7150 kr. samtals, Spágilsstaðir, 8,33 hndr., 
seldir 1910 fyrir 1750 kr. og loks Sám sstaðir, 26,2 hndr., seldir 1916 fyrir 5300 
kr. Alls voru þessar 5 jarð ir því 90,44 hndr. og voru seldar fyrir 16900 kr. sam- 
tals. Tvær jarðirnar, Fjós, 9,53 hndr., og Þrándarkot, 4,7 hndr., á kirkjan enn, 
eða alls 14,23 jarðarhundruð. Ö nnur þessara jarða, Fjós, á land það, sem Búð- 
ardalskauptún er reist á. Sú jörð væri þægileg til afnota handa presti, er stunda 
vildi búskap, þótt hann yrði sjálfur að sjá sjer fyrir húsnæði1).

Vjer getum eigi sjeð annað en að efnahagur kirkju vorrar sje og hafi 
verið svo góður, og að hún með seldum jörðum  sínum hafi lagt þann skerf til 
launa presti sínum, að beiðni vor sje rjettmæt og sanngjörn einnig þá er á þessa 
hlið er litið.

Að öllum þessum ástæðum athuguðum  vil jeg, fyrir hönd safnaðarm anna 
i H jarðarholtsprestakalli, biðja yður, herra alþingismaður, að koma þessu máli 
voru á framfæri á Alþingi og styðja að því, að því verði ráðið farsællega til 
lykta.

Virðingarfyist

Árni Árnason, 
hjeraðslæknir.

1) Loks á kirkjan einnig laxveiði i Laxá neðanverðri.


